
                                                                                                                                     

© 2022 Vēdam Nadam  1 

 

śrī śivapanchākṣari stōtraṃ 
 

 

nāgēndra-hārāya trilōchanāya 

bhasmānga-rāgāya mahēśvarāya । 
nityāya śuddhāya digaṃbarāya 

tasmai nakārāya namaḥ śivāya ॥         1  
 

mandākinī salila chandana charchitāya 

nandīśvara pramatha-nātha mahēśvarāya । 
mandāra mukhya bahu-puṣpa supūjitāya 

tasmai makārāya namaḥ śivāya ॥         2  
 

śivāya gaurī-vadanābja bṛnda- 

sūryāya dakṣā-dhvara nāśakāya । 
śrī nīlakanṭhāya vṛṣa-dhvajāya 

tasmai śikārāya namaḥ śivāya ॥         3  
 

vaśiṣṭha kuṃbhōd-bhava gautamārya- 

munīndra dēvārchita śēkharāya ।  
chandrārka vaiśvānara lōchanāya 

tasmai vakārāya namaḥ śivāya ॥         4  
 

yakṣa-svarūpāya jaṭādharāya 

pināka hastāya sanātanāya । 
divyāya dēvāya digaṃbarāya 

tasmai yakārāya namaḥ śivāya ॥         5  
 

panchākṣara-midaṃ puṇyaṃ yaḥ paṭhēchchiva sannidhau । 
śivalōka-mavāpnōti śivēna saha mōdatē ॥ 

॥ iti śrī śivapanchākṣari stōtraṃ saṃpūrṇam ॥ 


